
 

 

 

Pasinapiluttoqarneranik kalerriisoqarsinnaatitsinermut 
politikki 

 
1. Politikkip siunertaa 

Tusass-imi niueqatigiinnermi ileqqussanik ataqqinnittuunerput takutikkusupparput, tamannalu 
ammasuunitsigut, uppernassuseqartuunitsigut isertuaatsuunitsigullu ersersinneqassaaq. 
Ilutigisaanik ingerlatseqatigiiffittut ingerlatsinitsinni nammineq, avatangiisittalu ullutsinnut 
tulluarsarsimanissamik naatsorsuutaat naammassisinnaarusuppagut, kissaatiginerpaavarpulli 
maanna siunissamilu sulisorisatta toqqissillutik sulisinnaanissaat. Taamaattumillu 
timitaleerusulluta pasinapiluttoqarsinnaaneranik kalerriisoqarsinnaatitsineq 
atuutilersipparput. 
 
Politikkimut siunertaavoq pasinapiluttoqarsinnaaneranik kalerriisoqarsinnaatitsinerup 
suuneranik, kimit atorneqarsinnaaneranik, pissutsit suut nalunaarutigineqarsinnaanerannik, 
nalunaarutillu qanoq suliarineqartarnissaannik taavalu pasinapilussinnaasunik 
kalerriuteqartup qanoq illersugaaneranik nassuiaanissaq. 

 
  

2. Politikkip siunnerfigisai 
Politikki Tusass-imi atorfilinnut tamanut, siulersuisuni ilaasortanut aamma 
suliffeqarfiup iluani avataanilu attavigisanut allanut, Tusass-imut 
attuumassuteqarnermikkut pissutsinik ilungersunartunik 
ilisimasaqalersimasunut atuuppoq, taamalu pasinapiluttoqarneranik 
kalerriisoqarsinnaatitsineq aqqutigalugu nalunaaruteqartoqarsinnaalluni. 
 
Nalunaarutigisat Tusass-imi pissutsinut ilungersunartunut 
tunngasuusinnaapput, tassunga ilanngullugit pissutsit sulisunit, 
pisortaqatigiinnut ilaasortanit imaluunniit siulersuisuni ilaasortanit 
iliuuserineqartut. 

 
 

3. Politikkip nassuiarnera 
Pasinapiluttoqarneranik kalerriisoqarsinnaatitsineq suugami? 
Pasinapiluttoqarneranik kalerriisoqarsinnaatitsinerup sulisut, siulersuisuni 
ilaasortat imaluunniit suliffeqarfiup iluani avataanilu attavigisat periarfissippai 
kinaassusertik isertuullugu nalunaarutiginnissinnaanerannik, 
iliuuseqartoqarsimappat imaluunniit pasinartoqarpat, Tusass-ip niuernermik ingerlatsinerani 
ileqqussanik, niueqateqarnermut tunngasunik imaluunniit inatsisinut tunngasunik 
unioqqutitsisoqarsimasoq nalunaarutigineqarnisaa, soorlu assersuutigalugu: 

 
• Pissutsit ilungersunartut pillarneqaataasinnaasut, ass. aningaasatigut 

peqquserluttuliornerit, akiliilluni peqquserluttuliortitsineq kiisalu 
peqquserluttuliorneq 

• Isumannaallisaanermik inatsitigullu aalajangersakkanik ilungersunartumik 
unioqqutitsineq 

• Pissusissanik uniuerujussuarneq, ass. ammip qalipaataa tunngavigalugu 
assigiinngisitsineq, pimmatiginninneq assigisaannilluunniit pissusilersornerit. 

Pissutsit pasinapiluttoqarneranik kalerriisoqarsinnaatitsinermut ilaanngitsut 
 

• Pissutsit nammineq atorfigisami atugassarititaasunut tunngasut 
• Suleqatigiinnermi ajornartorsiutit imaluunniit inuttut aaqqiagiinnginnerit 

nalinginnaasut 
• Pisortat aalajangigaannik naammaginninnginnerit 
• Suliffeqarfimmi malittarisassanik unioqqutitsinerit annikinnerusut, ass. 

napparsimalluni sulinnginneq, pujortarneq, imigassartorneq imaluunniit assigisai 
pillugit, pissutsilli ataatsimut isigalugit ilungersunavissutut isigisariaqarpata 
allaassaaq. 

 
Pissutsit taamaattut aallaaviatigut pisortat HR-lu aqqutigalugit nalinginnaasumik, ass. 
pisortarisaq qaninneq imaluunniit HR Akissarsiallu aqqutigalugit suliassaassapput. 
 
Aaqqissuussinermut nassuiaat sukumiinerusoq pillugu Nuna Law-ip Tusass-ip 
pasinapiluttoqarneranik kalerriisoqarsinnaatitsinera pillugu ilitsersuusiaa 
innersuussutigineqarsinnaavoq. 
 
Ima nalunaaruteqassaatit 
Tusass-ip nittartagaa aqqutigalugu pasinapiluttoqarneranik kalerriinissamut iserfissiaq 
atorlugu nalunaaruteqarsinnaavutit. Nuna Law nalunaarutiginninnernik tigooqqaasuusarpoq 
allaffissornikkullu isumaginnittuulluni. Iserfissiami allakkatigut 
nalunaarutiginnittoqarsinnaavoq, uppernarsaammik attuumassutilimmik 
kakkiussisoqarsinnaavoq aamma kinaassutsimik isertuussilluni Nuna Law 
attaveqaqatigineqarsinnaalluni. Iserfissiamiittut kalaallisut, danskisut tuluttullu 
allassimasuupput.  

 
Nalunaarutinik suliaqarneq 
Nalunaarutit Nuna Law-ip tigusarpai, aallarniutaasumillu nalunaarutigineqartoq 
pasinapiluttoqarneranik kalerriisoqarsinnaatitsineq tunngavigalugu suliassaanersoq 
naliliiffigalugu. Suliassaq aaqqissuussinermi suliassaappat, nalunaarut Pisortaanermut kiisalu 
Sulisut pisortaannut nalunaarutigineqassaaq, taassumalu suliffeqarfiup iluani 
suliarineqarnissaa isumagisassaraa suliassallu takkuttut siulittaasoqarfimmut 
paasissutissiissutigissallugit. Nalunaarut Pisortaanermut imaluunniit Sulisut pisortaannut 
tunngasuuppat, siulittaasoqarfik toqqaannartumik attavigineqartussaavoq. 
Nalunaarutiginninneq aamma pisortaqatigiinnut, siulersuisunut imaluunniit inummut 
nalinginnaasumik suliassamik tigusisussamut tunngasuuppat, Nuna Law-ip qulakkiigassaraa 
suliassap arlaannaannulluunniit illersuisuunngitsumit suliarineqarnissaa aammalu inuup 
pineqartup ilanngunneqannginnissaa. 
 
Piffissaliussat akissutillu 
Pasinapiluttoqarneranik kalerriisoq nalunaarutip tiguneranit kingusinnerpaamik ullorsiutini 
ullut arfineq-marluk qaangiutsinnagit uppernarsaammik nassinneqassaaq. Naleqquttumik 
piffissaliilluni utertitsiffiginninneq pissaaq aallaaviatigullu nalunaarutip tigunerata 
uppernarsarneranit kingusinnerpaamik qaammatit pingasut qaangiunneranni, 
taamaaliornermilu misissuinermik, tatigeqatigiinnermik imaluunniit inuit pineqartut 
pisinnaatitaaffiinik innarliinaveersaarnissaq sapinngisamik atuutsinniarneqartussaavoq. 
 
Kinaassutsimik isertuussineq tatigeqatigiinnerlu 

Nalunaarutit isertuussatut suliarineqartussaapput. Nuna Law-ip Tusass -illu taamaallaat 
paasissutissat nalunaarummeersut, suliamik malinnaatitsilluni suliaqarnermi 
pisariaqartinneqarpata ingerlateqqissinnaavaat taamaaliornissamullu tunngavissaqarluarpat 
aatsaat. Pasinapiluttoqarneranik kalerriisup iserfissiakkut kinaassutsini isertuullugu 
nalunaaruteqarnissani toqqarsinnaavaa. Pasinartoqarsinnaaneranik kalerriisup kinaanermi 
oqaatiginissaa toqqarpagu, paasissutissanik suliaqarnermi isertuussineq ingerlaannassaaq, 
kinaassutsimilli isertuussinermi pisuni tamani isertuussinissaq qulakkiissallugu 
ajornakusoorsinnaavoq, ass. paasissutissat oqartussani imaluunniit eqqartuussivimmi 
suliarineqartussanngortillugit. 
 
Sulisut illersugaanerat 
Pasinapiluttoqarsinnaaneranik kalerriisut, ajunngitsumik isumaqarlutik nalunaaruteqartut, 
pillaatitut akiniarneqarnissamut allatulluunniit nalunaarutiginninnerup malitsigisaanik 
ajortumik pineqarnissamut illersugaapput. Illersugaanermiipput aamma nalunaaruteqartup 
akuerisamik nalunaaruteqarnerminut atatillugu paasissutissanik nalinginnaasumik 
nipangiussimasassaraluanik ingerlatitseqqiineri. Illersugaanermut ilaanngillat 
nalunaaruteqarnerit piaaraluni eqqunngitsumik tunngavillit imaluunniit nalunaarutit 
ajortussaq eqqarsaatigalugu nalunaarutigineqartut. Nalunaarutit taamaattut 
atorfeqartitaanikkut imaluunniit allatut attuumassuteqartumik 
kinguneqartinneqarsinnaapput. 

 
4. Unioqqutitsinermik kinguneqartitsineq/pillarneqarnerit 

Politikkimik tassannga unioqqutitsineq, tassunga ilanngullugit tatigeqatigiinnermik innarliineq, 
nalunaaruteqarnissamik unitsitseriarnerit imaluunniit pasinapiluttoqarneranik kalerriisumut 
pillaatitut akiniaanerit atorfeqartitaanikkut imaluunniit allatut attuumassuteqartumik 
kinguneqartinneqarsinnaapput. Piaaraluni eqqunngitsumik tunngavilimmik 
nalunaarutiginninnerit aamma taamatut kinguneqartinneqarsinnaallutik. 

 
5. Inatsisitigut tunngavissaq imaluunniit allatut pingaarnerusutigut politikki 

Politikki suliarineqarpoq malittarisassat Kalaallit Nunaanni pasinapiluttoqarneranik 
kalerriisoqarsinnaatitsinerit atuuttut aallaavigalugit kiisalu Tusass-ip suliffeqarfimmik 
ingerlatsilluarnissaq, akisussaassuseqarneq paasissutissanillu tatiginartumik suliaqartarnissaq 
pillugit malittarisassai aallaavigalugit ingerlanneqarpoq. Paasissutissat sukumiinerusut pillugit, 
Nuna Law-ip ilitsersuusiaa Tusass-imi pasinapiluttoqarneranik kalerriisoqarsinnaatitsineranut 
tunngasoq innersuussutigineqassaaq. 

 
 

6. Immikkoortortaqarfik politikkip iluarsartuunneqarnissaanut akisussaasoq 
HR aamma Akissarsiat 

 
7. Akuersissuteqarnerit 

Aqutsisoqatigiinnit septembari 2025-mi akuerineqarpoq.  
 
 
 


